
Sentenza tal-Qorti Ġenerali tal-15 ta’ April 2011 — Ir- 
Repubblika Ċeka vs Il-Kummissjoni 

(Kawża T-465/08) ( 1 ) 

(“Programm PHARE — ‘Fondi li jistgħu jiġġeddu’ miksuba 
mir-Repubblika Ċeka — Rimbors tas-somom imħallsa — 
Deċiżjoni tal-Kummissjoni li tipproċedi bl-irkupru permezz 
ta’ tpaċċija — Bażi legali — Ordinamenti ġuridiċi distinti 
— Kunċett ta’ karattru ċert u ta’ ammont fiss tal-kreditu 

— Obbligu ta’ motivazzjoni”) 

(2011/C 160/19) 

Lingwa tal-kawża: iċ-Ċek 

Partijiet 

Rikorrenti: Ir-Repubblika Ċeka (rappreżentant: M. Smolek, aġent) 

Konvenuta: Il-Kummissjoni Ewropea (rappreżentanti: P. van 
Nuffel, F. Dintilhac u Z. Malůšková, aġenti) 

Suġġett 

Talba għal annullament tad-deċiżjoni tal-Kummissjoni, tas-7 ta’ 
Awwissu 2008, li tipproċedi bl-irkupru permezz ta’ tpaċċija tas- 
somom dovuti mir-Repubblika Ċeka fil-kuntest tal-“fondi li 
jistgħu jiġġeddu” tal-programm PHARE. 

Dispożittiv 

(1) Ir-rikors huwa miċħud. 

(2) Ir-Repubblika Ċeka hija kkundannata għall-ispejjeż. 

( 1 ) ĠU C 327, 20.12.2008. 

Sentenza tal-Qorti Ġenerali tal-14 ta’ April 2011 — 
Lancôme vs UASI — Focus Magazin Verlag (ACNO 

FOCUS) 

(Kawża T-466/08) ( 1 ) 

(“Trade mark Komunitarja — Proċedimenti ta’ oppożizzjoni 
— Applikazzjoni għat-trade mark Komunitarja verbali ACNO 
FOCUS — Trade mark nazzjonali verbali preċedenti FOCUS 
— Raġuni relattiva għal rifjut — Probabbiltà ta’ konfużjoni 
— Artikolu 8(1)(b) tar-Regolament (KE) Nru 40/94 (li sar l- 
Artikolu 8(1)(b) tar-Regolament (KE) Nru 207/2009) — Użu 
ġenwin tat-trade mark preċedenti — Artikolu 43(2) u (3) tar- 
Regolament Nru 40/94 (li sar l-Artikolu 42(2) u (3) 

tar-Regolament Nru 207/2009)”) 

(2011/C 160/20) 

Lingwa tal-kawża: l-Ingliż 

Partijiet 

Rikorrenti: Lancôme parfums et beauté Cie (Pariġi, Franza) 
(rappreżentanti: A. von Mühlendahl u J. Pagenberg, avukati) 

Konvenut: L-Uffiċċju għall-Armonizzazzjoni fis-Suq Intern (Trade 
marks u Disinni) (rappreżentant: G. Schneider, aġent) 

Parti oħra fil-proċedimenti quddiem il-Bord tal-Appell tal-UASI, 
intervenjenti quddiem il-Qorti Ġenerali: Focus Magazin Verlag 
GmbH (München, il-Ġermanja) (rappreżentanti: R. Schweizer u 
J. Berlinger, avukati) 

Suġġett 

Rikors kontra d-deċiżjoni tal-Ewwel Bord tal-Appell tal-UASI 
tad-29 ta’ Lulju 2008 (Każ R 1796/2007-1), dwar proċedimenti 
ta’ oppożizzjoni bejn Focus Magazin Verlag GmbH u Lancôme 
parfums et beauté Cie. 

Dispożittiv 

(1) Ir-rikors huwa miċħud. 

(2) Lancôme parfums et beauté Cie hija kkundannat għall-ispejjeż. 

( 1 ) ĠU C 6, 10.1.2009. 

Sentenza tal-Qorti Ġenerali tat-13 ta’ April 2011 — Il- 
Ġermanja vs Il-Kummissjoni 

(Kawża T-576/08) ( 1 ) 

(“Agrikoltura — Organizzazzjoni komuni tas-swieq — 
Distribuzzjoni ta’ prodotti tal-ikel mill-ħażniet tal-intervent 
għall-benefiċċju tal-persuni l-iktar fil-bżonn — Regolament 
(KE) Nru 983/2008 — Pjan għall-allokazzjoni lill-Istati 
Membri ta’ riżorsi li għandhom jitħallsu mill-baġit tas-sena 
2009 għall-programm ta’ distribuzzjoni — Mobilizzazzjonijiet 

fis-suq — Rikors għal annullament”) 

(2011/C 160/21) 

Lingwa tal-kawża: il-Ġermaniż 

Partijiet 

Rikorrenti: Ir-Repubblika Federali tal-Ġermanja (rappreżentanti: 
iniżjalment M. Lumma u B. Klein, sussegwentement M. 
Lumma, B. Klein, T. Henze u N. Graf Vitzthum, aġenti) 

Konvenuta: Il-Kummissjoni Ewropea (rappreżentanti: F. Erlbacher 
u A. Szmytkowska, aġenti) 

Parti intervenjenti insostenn tar-rikorrenti: Ir-Renju tal-Isvezja, 
(rappreżentati: A. Falk, K. Petkovska, S. Johannesson u A 
Engman, aġenti)

MT C 160/16 Il-Ġurnal Uffiċjali tal-Unjoni Ewropea 28.5.2011


